
Zvinangwa zvechidzidzwa [Nguva: Mamineti 45-60]
• Vadzidzi vazive mashandisirwo eYouTube kuti vagone kuteerera mimhanzi nekuona mavhidhiyo. 
• Vadzidzi vazive nekunzwisisa zvinowanikwa paYouTube uye kuti vanzwe kufarira nekukurudzirwa kuti vaende paYouTiube vanoona zvinowanikwapoi
Rangarira: YouTube inogona kusashandisika pese pese zvichienderana nekusimba kwemasaisai. Pakadaro, unokurudzirwa kuti usadzidzisa chidzidzo ichi, kana kuti wotsvaga chimwe chidzidzo chisingadi mari yakawanda yepindaneti. 
Zvimwe zvaunogona kuita kushandura mashandiro eYouTube panharembozha yako kuti ukwanise kuridza nekuona mavhidhiyo uchishandisa masaisai mashoma. Unogona zvakare kuturura mavhidhiyo epaYouTube kuti ugozomaridza usiri paindaneti. Izvi unogona kuzviita nekubaya chikwangwani chiri pasi pevhidhiyo raunenge wavhura paYouTube. 
Zvamunofanirwa kuva nazvo: 
mabhiro, mapepa nebepa rekunamira
nharembozha inoenda paindaneti
mibairo midiki 
Chikwangwani cheYouTube
Mapepa akanyorwa mazwi nezvaanoreva
Chikwangwani chemitengo
Mazano ekuzvichengetedza 
Mifananidzo yakachekwa yeYouTube

NHANGANYAYA/ MASHANDISIRWO EYOUTUBE/ KUTSVAGA UCHISHANDISA MAZWI AKAWANDA/KUTSVAGA ZVAUNOFARIRA PACHAKO/ KUZVICHENGETEDZA /MUTENGO/ DZOKORORO 
Parura chidzidzwa cheYouTube 
Ratidza vadzidzi mufananidzo weYouTube wovaudza kuti vatsvage mufananidzo wakadero mumbozhanhare dzavari kushandisa 
Bvunza: “Pane angaziva kuti ichi chii?” “Chinoita basa rei?” 




Ipa tsananguro diki yeYouTube
• “YouTube kuti uone mavhidhiyo, sezvamunongoona paterevhizhoni, asi musiyano uri wekuti YouTube ine mavhidhiyo mazhinji ekuti usarudze huye inokutendera kuti usarudze mavhidhiyo aunoda kuona nenguva yaunoda kumaona.” 
• “Unokwanisa kuudza YouTube mavhidhiyo aunoda kuona, iyo yokutsvagira mavhidhiyo awareva kubva mudura remavhidhiyo ose ainawo akaiswa nevanhu.” 
• “Unokwanisa kuona mavhidhiyo akasiyana-siyana; mafirimu, nziyo, nhau, zvemitambo, mabikirwo echikafu, nemamwe mavhidhiyo ane dzidziso. Pane mavhidhiyo akawanda anoratidza maitirwo ezvinhu, semuenzaniso, kudzidzira mutauro mutsva, matambiro akasiyana-siyana, mabikirwo anoitwa dzimwe mhando dzezvikafu, maisirwo anoitwa vhiri pabhizautare nemamwe mavhidhiyo akwanda-wanda.” 
• “Unogona kutogadzira mavhidhiyo ako wotomaisawo paYouTube” 
Ita kuti vadzidzi vanzwisise zvakanakira YouTube! 
Vaudze kubatsirikana kwawakaita iwe mudzidzisi wavo, shamwari dzako nemhuri yako nekuda kweYouTube. Imwe mienzaniso inosanganisira:
• Kuona mavhidhiyo enziyo, kuterera nziyo, kudzidza zvidavado zvitsva, kuvandudza zvidavado zvawagara uinazvo, kugadzira mavhidhiyo ako 
• Ipa mienzaniso kana nyaya dzinobatika dzemashandisirwo anokwanisa kuitwa YouTube. 
Ita kuti vadzidzi vako vaone zvakanakira YouTube muhupenyu hwavo
Kurukura nevadzidzi vako muchionesana zvakanakira YouTube muhupenyu hwavo: 
• Bvunza: “Ndechipi chinowanikwa paYouTube chaungada kudzidzira muhupenyu hwako?” Vape mienzaniso inobva pane zvavanofarira. 
• Bvunza: “Ndezvipi zvamunofarira huye zvamune chidokwadokwa nekuziva?” 
Rangarira: Zvamuri kukurukura nekuita mukudzidzisana uku zvinofanira kudzokera kuti zvinobatana nechidzidzo chezveindaneti, zvainobatsira uye zvayakakoshera muhupenyu hwevadzidzi. Izvi zvinoita kuti vadzidzi vaone kuti zvavari kudzidza zvine basa muhupenyu hwavo huye zvinonakidza.
Zviitwa: Mashandisirwo eYouTube
Ita kuti zvibatike! 
Tsanangura: “Tava kuda kuti muchiedza kushandisa YouTube munharembozha dzenyu.” 
Varatidze Chikwangwani chakanyorwa mashandisirwo eYouTube 
• Tsanangura: “Chikwangwani ichi chinotaridza nhanho dzaunotora kana uchida kushandisa YouTube kutsvaga mavhidhiyo.” 
• Ratidza vadzidzi nhanho idzi panharembozha dzavari kushandisa vari mumapoka. Ngavatsvage vhidhiyo yamunoziva mese vagoratidza zvinenge zvawanikwa neYouTube painenge ichitsvaga vhidhiyo iyi. 
Ratidza peji yezvinobuda muvhidhiyo inozikanwa
• Vatsanangurire zvavari kufanira kutsvaga: 
• “Mufananidzo uri neche kumusoro ndiyo vhidhiyo – kana uchida kuti irire kana kumira kurira, unongoibaya kamwe chete.” 
• “Nhamba iyi inoratidza kuti vhidhiyo iyi yakaonekwa kangani nevanhu. Nhamba iyoyo inoratidza kuti vhidhiyo iyirine mukurumbira wakadini.” 
• “Unogona kuratidza ‘kuda’ kana ‘kusada’ nekubaya mifanaidzo inomirira izvozvo. Nhamba yakanyorwa padivi pemifananidzo inomirira kuda kana kusada inoratidza huwandu hwevanhu vada kana kusada vhidhiyo iyi.”
• “Iyo minongedzo inokuratidza mamwe mavhidhiyo akafanana neyauri kuridza.” 
• “Ukadzika kwekupedzisira, uchaona panonyorwa zvinofungwa nevanhu pamusoro pevhidhiyo yauri kuona. Unogona kutonyorawo zvaunofunga pamusoro pevhidhiyo iyi!” 
Bvunza: “Mune mibvunzo here pamusoro pezvamuri kuona izvi?”
Zviitwa: Mashandisirwo eYouTube
Simudza mufananidzo wemaikirofoni yepaYouTube 
• Tsanangura: “Maikirofoni inoshandiswa paya pausingadi kubaya mavara nezvigunwe. Kana uchinetseka nezviperengo zvemazwi kana kuti usingadi kubaya mavara emazwi auri kuda kutsvaga, unongoudza YouTube mazwi auri kuda kutsvaga uchishandisa maikirofoni.”
• Varatidze panowanikwa maikirofoni: “Baya nzvimbo yaunonyorera mashoko kana pane zvauri kutsvaga. Uchaona maikirofoni ichibuda nechekurudyi.” 
• Varatidze mashandisirwo ayo: “Dzvanya mufananidzo wemaikirofoni wotaura zvinonzwika uye uchinonokera.”
· Ita kuti vadzidzi vako vatsvage chimwe chinhu vachishandisa maikirofoni.

Ita kuti vadzidzi vako vatsavage zvavanoda paindaneti vachishandisa maikirofoni. Ngavatsvage mavhidhiyo paYouTube nenzira dzinotevera: 
1. Nyora zita rerwiyo rwemuno runozivikanwa zvakanyanya wobva watsvagirwa rwiyo urwu neYouTube. Ridza rwiyo irworwo.
 2. Tsvaga nzvimbo ine mukurumbira.
3. Ipa vadzidzi vako izwi rimwe rekuti vatsvage. Izwi iri rinofanira kubva muzvinhu zvavanoziva, sekuti mabikirwo echikafu, mabasa, kurima. Chiridzai mavhidhiyo amunenge mawana.
Zviitwa: Kutsvaga mazwi akawanda panguva imwe chete
Tsanangura: “Iyezvino tavakuda kushandisa mazwi akawanda kuti tivandudze matsvagiro atinoita mavhidhiyo. Izvi zvinobatsira kuti muwane mavhidhiyo chaiwo amuri kuda.” 
Ita kuti vadzidzi vako vatsvage mavhidhiyo vachishandisa mazwi maviri kana matatu. Vanogona kuita izvi vachiita zvekunyora mazwi aya kana kutaura mumaikirofoni yepaYouTube. Ipa vadzidzi mashoko akasiyana-siyana ekuti vabatanidze. Mashoko aya ngaabve nune zvavambotsvaga paYouTube. Semuenzaniso:
• ‘Africa’, ‘new”, music’
• ‘Premier Leage’, ‘best’, ‘goals’ 
Zvaunofanira Kuziva: Ipa vadzidzi vako nguva yakawanda yekushandisa mazwi akasiyana-siyana
Zviitwa: Kutsvaga Zvavanofarira
Kurukura nevadzidzi muchionesana zvakanakira YouTube muhupenyu hwavo. 
• Bvunza: “Zvamava kuziva kushandisa YouTube, ndezvipi zvamungada kuishandisira muhupenyu hwenyu?” Vape mienzaniso inoenderana nezvavanoziva.
• Kurukura nevadzidzi vako mazwi avanogona kushandisa kana vane zvavanoda kutsvaga (mienzaniso yako ngaive yakareruka huye iine mazwi mashoma) 
• Ipa vadzidzi vako mikana yekuti vashandise nharembozha kuti vatsvage mavhidhiyo avanofarira. Ngavabatsirane nevame vadzidzi pakuita izvi. 
• Bvunza: “Ndeapi mavhidhiyo amuri kiuda kutsvaga?” 
Zvinofanira kuzikanwa: “Paindaneti pane nhau dzakawanda dzakakosha, asi kune dzimwevo dziripo dzisina kukosha uye dzisiri dzechokwadi. Saka zvakakosha kuti kana uine zvawatsvaga paindaneti, utarise mhinduro mbiri kana nhatu pane dzaunenge wapihwa kuti ugowana mhinduro chaiyo yaunenge uchitsvaga.”
Kuzvichengetedza
 Bvunza: “Kuzvichengetedza kunorevei kwamuri?”
Ipa vadzidzi nguva yekumbozviona vari panzvimbo izere vanhu, semuenzaniso, pamusika. Iti vakurukure pachavo vachiudzana zvavangaita kuti varambe vakachengetedzeka munzvimbo yakadaro. Bvunza mibvunzo inotevera kuti vanyatsofunga zvakadzama pamusoro penyaya iyi: 



	[bookmark: _Hlk73575048]Zvitokonyeso
	Mhinduro dzingangopiwa

	Ndezvipi zvaungaita kana munhu wausingazivi akatanga kukunetsa kana kukuvhiringidza?
	Unosiya akadaro wonyarara. Panoda kungwarira – kazhinji vanhu vakadaro havasiri zvavanozviti vari

	Unoita sei kana usina chokwadi kana kuti usiri kunzwa kugadzikana nekuda kwechimwe chinhu chawakaona kana chakaitika? 
	Hauudzi vanhu nyaya dzako nekuti hauzivi kana kuti hauna chivimbo chekuti wawaudza iyeye haashandisi zvawamuudza nenzira 
isiri iyo here.

	 Unoita sei kana usina chokwadi kana kuti usiri kunzwa kugadzikana nekuda kwechimwe chinhu chawakaona kana chakaitika?
	Unoudza mumwe munhu waunoziva uye waunovimba naye.


	Vanhu vaunowadzana navo unovabata sei?
	Uri munhu anoremekedza vanhu.



Tsanangura: “Zvakakosha kuti murangarire kuti indaneti inzvimbo yeruzhinji, saka zvakakosha kuti nzvimbo yeruzhinji tingoibata sezvatinoita nzvimbo yeruzhinji kuti tichengetedzeke.”
Kuzvichengetedza
Rega kutaura nevanhu vausingazivi kana kuti vari kukunetsa. 
Kana usina kugadzikana nekuda kwezvawaona kana kuti zvaitika pakutaura nemunhu waunoziva huye waunovimba naye.
Zvinhu zvine chekuita newe pachako zvinofanirwakuchengetedzwa pakavanzika.
Remekedza vanhu.
Ipa vadzidzi vako bepa rakanyorwa nzira dzekuzvichengetedza nadzo paindaneti 
• Kurukura nevadzidzi vako muchionesana kuti nzira idzi dzine chii chekuita nekuzvichengetedza paindaneti 
• Ita kuti nzira dzekuzvichengetedza nadzo idzi dzive dzinobatika nekushandisa mienzaniso yekuti vadzidzi vanoinzwisisa huye inoenderana nemararamirop avo. Semuenzaniso, vadzidzi vechidzimai vanogona kunge vachida kuziva kuti vopedza kushungurudzwa nenzira dzipi. 
Kuzvichengetedza paYouTube
• Bvunza: “Zviripo here zvamunogona kunge muchishushikana nazvo pamunenge muchishandisa YouTube?” 
• Bvunza: “Ko kana mukasangana nevhidhiyo yamunofunga kuti haina kunaka huye inonyadzisira pamunenge muri paYouTube munoita sei?” 
• Tsanangura nekuratidza vadzidzi vako zvinotevera: “Unogona kudzvanya chikwangwani chinoita kuti udzoke kumashure usiyane nevhidhiyo iyoyo, kana kudzima mazwi awamboshandisa kutsvaga wotangidza kutsvaga vhidhiyo yauri kuda uchishandisa mamwe manzwi.” 
Zvingada kuzikanwa: “Une simba pamusoro pezvauri kutsaga – unogona kutsvaga zvinhu zvakanaka kana zvakashata. Simba rekutsvaga zvinhu zvakanaka rinewe.”
CHIDZIDZO/NHANGANYAYA/KUSHANDISA ZVISINA UDZAMU/KUTSVAGA MANZWI AKAWANDA/KUTSVAKA ZVIONOENDERANA NOUMWE NOUMWE/KUCHENGETEDZEKA/MUTENGO/DZOKORORO YEZVADZIDZWA NEPAPFUPI
Mutengo
Tsanangura: “Ikozvino wava kugona kushandisa YouTube, uye kuziva kuti inoshandiswa papi, ngatichitaura kuti inobhadharwa marii kuishandisa! Kuti ushandise YouTube panharembozha yako unofanira kuva nedhata kubva kune anopa masaisai anobata panharembozha.
Ratidza posita rinoratidza ‘Mutengo’
· Tsanangura: “Zvokuita zvakasiyana-siyana paindaneti zvinoshandisa dhata rakasiyana-siyana. Kutarisa zvinyorwa kunoshandisa dhata shoma, kutarisa mifananidzo kunoda rakawanda, kuridza mumhanzi uye kuturura zvinhu kubva paindaneti zvinoda dhata rakati wandei uye kuona mavhidhiyo kunoshandisa mari yakawanda”

· Tsanangura: “Zvimwe zvinowanikwa paindaneti zvinofambirana nezvokuita zvinoda dhata rakawanda”

·  Bvunza: “Ndezvipi zvinoitwa paindaneti zvinoda mari yakawanada?” Mhinduro: YouTube. 	Kuona mavhidhiyo paYouTube zvinoda dhata rakawanda” 
Tarira Dhata 
• Bvunza: “Nemhaka yei zvakakosha kutarisa uwandu rwedhata rawashandisa? Mhinduro: Kunzwisisa uwandu rwedhata rawashandisa uye kuti zvimwe zvokuita zvakasiyana-siyana zvingaita marii”
 •Tsanangura: Unogona kutarisa kuti wasara nedhata rakadii, sokutarisa kwaunoita kuti wasara nemamineti kana tsambambozha dzakawanda sei, nekunyora kodhi panharembozha yako zvichibva kune anopa masaisai enharembozha”
· Tsanangura: “Unogona kutenga masaisai ane mitengo yakasiyana-siyana zvichienderana nokuti uchashandisa indaneti kuitei. Bvunza rubatsiro kubva kune mumiririri wekambani yenharembozha mari yakafanira kwauri”
· Tsanangura: “Kana ukapinda paindaneti munharaunda ine Wi-Fi, haushandisi chikwama chemasaisai ako. Mumiririri wekambani yenharembozha munharaunda mako anogona kukubatsira kutsvaka Wi-Fi yomunharaunda mako. Asi zvinogona kuti nharaunda yeWI-FI inogona kunge iri kure kuti uende ikoko”
       • Ratidza nokuita kutarisa kuti wasara nedhata rakadii
Chenjedzo: Nzira dzokutarisa kuti wasara nedhata rakawanda zvakadini dzinosiyana nokuti uri munyika ipi uye kuti masaisai auri kushandisa panharembozha yako ndeapi.

Dzokororo yezvadzidzwa nepapfupi
Tamba mutambo wemifananidzo inoratidza YouTube 
• Simudza mufananidzo umwe neumwe weYouTube, panguva dzakasiyana
• Bvunza: “Ichi chiri papi panharembozha uye chii?” 
• Tsanangura kune vauri kudzidzisa kuti mufananidzo umwe neumwe, kana vachida rubatsiro ndewei 
• Ipa mibairo midiki (yakaita sezvihwitsi) kumhinduro dzakanaka uye wozonamira mifananidzo pamadziro pashure kuratidza vadzidzi vako kuti chii. 
Tsanangura: Kuti kune mamwe mabasa ebetsero anoitwa neYouTube akafanana neizvi zvinoita kuti vanhu vaturike kana kuona mavhidhiyo. Mimwe mienzaniso yeizvi iDaily Motion neVimeo. 
Chenjedzo: “Zvizhinji zvinosevenzeswa paindaneti uye mabasa ebetsero eindaneti anoshandisa mifananidzo nemanzwi zvakada kufanana. Kana uchishandisa indaneti tarisa mifananidzo iyi, kuti nguva inotevera yaunoiona, urangarire kuti inorevei.”
Dzokororo yezvadzidzwa nepapfupi yezveYouTube 
Kurukura nevadzidzi vako zvavadzidza pamusoro pokushandisa YouTube:
 • “Ndezvipii zvawadzidza pamusoro pokushandisa YouTube?”
 • “Yakasiyana zvakadii nekuona TV? Chii chaungaita neYouTube zvausingagoni kuita neTV?” 
• “Uchine zvimwe here zvaunoshuvira kuziva pamusoro pokushandisa YouTube?” 
• “Ungaishandisira kuita chii iwe pachezvako? Ndezvipi zvebasa zvaungaidira?” 
• “Ungada kushandisa YouTube pai muupenyu hwako? Ndezvipi zvaunonyanya kufarira nokunakidzwa kuishandisira pazviri?” 
Chenjedzo: Ita dzokororo uchipa mibairo (somuenzaniso zvihwitsi) kuvadzidzi vako pakutamba kwavaita.
Chenjedzo: “YouTube inzvimbo yakanaka yokutsvaga zviitiko nemifananidzo zvakaturikwa, asi kune ruzivo rwakawanda rusiri mifananidzo nezviitiko zvakaturikwa uye zvisingawanikwi muYouTube! Indaneti yakakura zvakanyanya kudarika YouTube! Imwe nzira yokuwana rumwe ruzivo inogona kuva yekutsvaga zvinhu paGoogle.” 
Chenjedzo: Kana vadzidzi vako vachida kupinda paindaneti nepaYouTube vachishandisa nharembozha dzavo, vape nguva yokuti vaedzesere zvavadzidza ugovapa rutsigiro nekurudziro.
 Kuinda pachinhanho chinotevera
Kana ukasvika panoperera chikamu uchine imwe nguva: 
• Bvunza “Mune mimwe mibvunzo here pamusoro pezvose zvataita muchikamu ichi?” 
• Bvunza “Ndezvipi zvimwe zvamungade kuziva pamusoro peindaneti yenharembozha?”
 Zvimwe zvinhu zvakadzama zvamungagone kukurukura nevadzidzi vako zvinosanganisira:
 • Kuisa chipimo pane zvawanikwa: “Unosarudza sei mifananidzo nezviitiko zvakaturikwa pa peji rinoratidza zvawanikwa? Ungaziva sei kana imwe nzira yakanaka kudarika imwe?” 
• Kugadzira mavhidhiyo: “Unogona kugadzirawo mavhidhiyo ukamaturika paYouTube” 
• Kugoverana mavhidhiyo: “Kuri kuti waigona kuturika mavhidhiyo, waiturika chii?” 
• Kuturura maapurikesheni kubva muchitoro chemaapurikesheni enharembozha (unofanira kusanganisira tsambambozha, nokuda kwekuti kuva netsambambozha kunoita kuti ugone kuturura maapurikesheni).

